Dars ishlanmasining annotatsiyasi

Sonning kvadrati, kubi va darajasiga doir  bilim va tushunchalar o’quvchilar ongiga singdirildi, ona  - Vatanni  sevishga,  o’zaro hamkorlikda ishlashga o’rgatib borildi. Tafakkur olami boyitildi.
Fan:   Matematika

Sinf:   5

Mavzu:  Sonning  darajasi,   kvadrati  va  kubiga  doir  misollar  yechish.
Darsning maqsadlari: 

 Ta’limiy:      o’quvchilarni  sonning  darajasi , darajaga  ko’tarish  amali ,   sonning  kvadrati  va  kubi  qatnashgan  sodda  mashqlarni  yecha  olishga  o’rgatish;

 Tarbiyaviy:      o’quvchilarning  qalbidagi   bir-biriga  hurmat va  ajdodlar bilan faxrlanish  hamda   ona - Vatanimizga  mehr-muhabbat  hissini oshirish;  
Rivojlantiruvchi:  o’quvchilarning tafakkur  olamini  boyitish   va  xotirlash  qobiliyatlarini hamda og’zaki nutqini  rivojlantirish;

Dars  turi:      yangi  bilim,ko’nikma  va  malakalarni  mustahkamlovchi
Dars  metodi:   og’zaki  va  yozma  bayon  qilish,   guruhlarda  ishlash, “Klaster”  usuli,  “Imkon izla ”  o’yini, “Harflarda sonlar aksi” usuli
Dars  jihozi:   sonning  darajasi  ifodalangan  ko’rgazmalar,  buyuk  ajdodlarimiz  siymolari  aks  etgan bukletlar va  multimedia, kompyuter,  slaydlar, 5- sinf  darsligi 
 Darsning  borishi :             
 I.Tashkiliy   qism:

(monitordan 1-2-3 slaydlar ko’rsatiladi, slaydlar alohida faylda ilova qilinadi )

O’quvchilar:            Assalomu  alaykum,  ustoz-muallim,
                                  Darsimiz  matematika  berursiz  ta’lim.

O’qituvchi:              Vaalaykum  assalom, tolibi  ilm,
                                 Darsni boshlaymiz, olish- chun  bilim?

O’qituvchi:              Sinfda bugun kim navbatchi ?

      -2016-yil  muhtaram  Prezidentimiz  tomonidan qanday nomlandi?

     -Yurtboshimizning  so’nggi  asarlari  qanday  nomlanadi va qanday g’oylar ilgari surilgan?
  -Fevral  oyida  qaysi  bobokalonlarimizning tavallud  kunlarini  keng  miqyosida  nishonlaymiz?
Aziz  o’quvchilar, bugungi  darsimizda   sinf  o’quvchilari  2  guruhda  ishlaydilar, darsda faol qatnashgan o’quvchilar dars yakunida “Baholar sandiqchasi” dagi ballar bilan rag’batlantiriladi. (monitordan 4-5 slaydlar ko’rsatiladi) 
1-guruh:    “Al-Xorazmiy  izdoshlari”     2-guruh:    “Al-Beruniy  vorislari”
Dars avvalida  guruh  sardorlari  o’z  guruhlari  haqida  qisqacha  ma’lumot  beradilar .
1-guruh  sardori: Biz  guruhimiz  nomini “Al-Xorazmiy  izdoshlari” deb  nomladik.Chunki  hozirda  tilimizga  chuqur  singib  ketgan   “algoritm” so’zi   ham Al-Xorazmiy  nomidan  olingan. Muhammad Muso Al-  Xorazmiy yaratgan asarlari butun dunyo tillariga tarjima qilingan.
2- guruh  sardori:  Biz  guruhimiz  nomini   “Al-Beruniy  vorislari” deb  atashimizga  sabab Al-Beruniy bobomiz  matematika  faniga  ham  salmoqli  hissa  qo’shganlar. amerikalik  fan tarixchisi Sarton XI asrni “Beruniy asri” deb ta’riflaydi. 
 O’qituvchi:  Ha, o’quvchilar. Yurtboshimizning “Yuksak ma’naviyat - yengilmas kuch” asarlarida  “… zaminimizda yashab o’tgan buyuk allomalarimiz, mutafakkir bobolrimizning ibratli hayoti va faoliyati, bemisl  ilmiy-ijodiy kashfiyotlari bugun ham jahon ahlini hayratga solayotganini g’urur bilan ta’kidlash lozim”   degan fikrlar bildirilgan. Men har darsimda internetdan    yangi ma’lumotlar olishga harakat qilamn. Sizlarga bir xabarni yetkazmoqchiman: Koreyalik qo’l telefoni  kommunikatsiyasi bo’yicha  bir  olim har gal  telefonini  qo’liga  olganda  buyuk  Sharq dahosi  Al-Xorazmiyni  telefonida ko’rishini va bu shaxsga o’zining cheksiz hurmatini izhor qilgan. Ularning qoldirgan  ulkan  meroslarini o’rganib, yanada  takomillashtirib borishimiz  hamda buyuk  ajdodlarimizga  munosib  avlod  bo’lishimiz  har  birimizning  muqaddas burchimizdir.

Darsimizga barchamizga  tanish  bo’lgan  yozuvchi  X.To’xtaboyevning  “Sariq  devni minib”  asarining  bosh  qahramoni Hoshimjon  Ro’ziyevni taklif qilganman. Hoshimjon darsimizda  mehmon bo’lib, dars  so’ngida  o’z  fikrlarini bayon  qilishlari  mumkin.Marhamat, Hoshimjon joylashib  olishingiz  mumkin.

                     II.O’tilgan  mavzu mustahkamlash  “Klaster” usulida  (monitordan 6-7-8 slaydlar ko’rsatiladi)
 “Sonning darajasi, kvadrati  va kubi” mavzusi  bo’yicha   berilgan uyga  vazifadagi  misollarning bajarilganini tekshirish  va guruhlarga quyidagi  savollar  bilan murojaat  qilish:

 III.Yangi  mavzu  bayoni (monitordan 10-11 slaydlar ko’rsatiladi)
410- misol. 
 Sonning  kvadrati va kubi jadvallaridan   foydalanib,  n ning qiymatini toping:

        a)   n2 =169  n = 13            b)  n2=10000   n = 100
        d)  n3=729      n=9       e)  n3=343  n= 7

  O’qituvchi:  O’quvchilar, men sizlarga  ”Kelajakda kim  bo’lmoqchisiz?”  savoli bilan murojaat qilmoqchiman. 
1-o’quvchi: Men kelajakda tadbirkor bo’lmoqchiman.Mamlakatimizning nufuzi va qudratini yanada oshirib, ko’rkam inshootlar,qulay uy-joylar va binolar qurish niyatidaman. 
2- o’quvchi: Mening  sizga  o’xshagan matematika fani o’qituvchisi bo’lish orzuim bor. Yosh avlodni barkamol qilib tarbiyalashda o’z hissamni qo’shmoqchiman.
 O’qituvchi:  Juda yaxshi o’quvchilar. Yurtboshimiz I.A.Karimovning  “Ona yurtimiz baxtu iqboli va buyuk kelajagi yo’lida xizmat qilish eng oliy saodatdir” asarlarida tadbirkorlik va yoshlar kelajagi haqida muhim fikrlar keltirilgan. Sizlar ham bu asarni kutubxonadan olib o’qishlaringizni tavsiya qilaman. 
  412-misol
10 ning   darajalaridan   foydalanib sonni   xona    birliklari   yig’indisi ko’rinishida yozing:
a) 432                 b)328                 d)3451             e)20450  
432=4*100+3*10+2*1=4*102+3*101+2*100
3451=3*1000+4*100+5*10+1*1=3*103+4*102+5*101+1*100
O’qituvchi: Aziz o’quvchilar, darsimiz matematika  hisob-kitobga boyligi sababli toliqib  qolmaslingiz uchun ozgina dam olamiz.

        G’urbatda  g’arib  shodmon bo’lmas emish,

        El anga  shafiqu  mehribon  bo’lmas  emish.

        Oltin  qafas  ichra  gar qizil gul butsa,

        Bulbulg’a tikondek oshiyon bo’lmas emish.
 Alisher Navoiyning yuqoridagi  misralarida qanday g’oyalar ilgari surilgan?

1-o’quvchi: Bu qimmatli misralarda mutafakkir   bobomiz begona yurtlarda kishi hech qachon shodi – xurram bo’lmasligi, bulbulga oltin qafasdagi  guldan ko’ra,  o’zining  chamanidagi tikanni afzalligi aytilgan.    
2- o’quvchi: Ayni vaqtda baxt va  boylik  izlab  chet ellarda sarson - sargardon yurgan vatandoshlarimiz shu zaminimizda yaratilgan qulay shart-sharoitlardan  oqilona foydalanib,tinch va farovon hayot kechirishlari mumkin. 

O’qituvchi: Barakalla,o’quvchilar!Javoblaringizdan juda ham mamnunman. Biz bulbulning o’z vatanini qanchalik sevishining guvohi bo’ldik. Shunday ekan, biz insonlar ham o’z ona –yurtimizni sevib, asrab – avaylashimiz va unga munosib inson bo’lishimiz kerak.   
   (monitordan 12 slayd ko’rsatiladi)       416-misol
Quyidagi sonlarning kvadrati qanday raqam bilan tugaydi?

a)122    b)923   D)225  e)211

Masalan, 923  sonining  oxirgi  raqami 3 bilan tugaydi. Shunday  ekan, bu  sonning  oxirgi  raqami  32=9  raqami  bilan  tugaydi.
           IV.Yangi  mavzuni  mustahkamlash  (monitordan 14-15 slaydlar ko’rsatiladi)       
Mustahkamlash  qismida o’quvchilar  bilan “Imkon izla”   interfaol  o’yinini  o’tkazib olamiz.Bu  o’yin 3 shartdan  iborat  bo’lib, 2 guruhda  4 tadan  o’quvchi ishtirok etadi.
1-shart:  Tezkor   savol -  javob         2-shart:  Pantomima  sharti

                            3-shart:  Mantiqiy savol.

1-shartda har bir ishtirokchiga 3 tadan  tezkor  savollar  beriladi, o’quvchilar  esa 10  soniya  ichida  savollarga ingliz tilida   javob  berishlari  kerak.
 2-shartda o’qituvchi  kichik hajmdagi  kartochkalarga  matematika faniga doir  shakllar, atamalar  va  so’zlarni  yozib  stoli  ustiga qo’yadi.O’quvchilar  esa guruh a’zolariga  kartochkadagi  rasmlarni  pantamima orqali tushuntirib beradi,  ishtirokchilar  esa javob  beradilar.Bu  shartda  ovoz  chiqarmaslik  shart.
3- shartda  har  ikkala  guruhga  bir  xil  mantiqiy savol  o’qituvchi  tomonidan  o’rtaga  tashlanadi.Savolga  javob  berish uchun 1  daqiqa  vaqt beriladi.Har  birguruhdan  kelishgan holda  bir  kishi  javob  beradi.Savol  quyidagicha  bo’lishi  mumkin:               “Harflarda sonlar aksi” usuli
1. NE P  = TUN              192=361

     2.NUK=US                     128=27
Hoshimjon: Qadrli o’quvchilar, men darsni diqqat bilan kuzatib,sizlarga havasim keldi.Qilgan barcha xato-kamchiliklarimni tushunib yetdim. Kuchli bilim hech qachon pand bermas ekan va hamisha insonni ulug’lar ekan.Men ham endi yaxshi baholarda o’qishga harakat qilaman. 

O’qituvchi: Hoshimjon, biz ham bu ishingdan juda xursandmiz,o’qish va ishlaringga omad tilaymiz!

 V.Baholash.
O’qituvchi o’quvchilarning darsda qatnashish darajasiga qarab , ularni  ballaydi  va  sinf  jurnaliga hamda  o’quvchi  kundaligiga ballar  qo’yadi.

VI.Uyga  vazifa.   421-422-misollarni yechish va  qoidalarni  takrorlash.

